
Shridhara Kavacha Stotram

ஶ்ரீத⁴ரகவசஸ்தோத்ரம்

அதா²த:ஸம்ப்ரவக்ஷாமி கவசம் ஶ்ரீத⁴ரம் கு³ரும் ।
யஸ்ய ஸ்மரணமாத்ரேண முச்யதே பாதகைர்நரா:॥ 1॥
ஶ்ரீகு³ருஶ்ரீத⁴ரகவசஸ்தோத்ரமந்த்ரஸ்ய பரமாத்மா ரு’ஷி: ।
அநுஷ்டுப் ச²ந்த:³ ।ஶ்ரீகு³ரு ஶ்ரீத⁴ரோ தே³வதா । கு³ம் பீ³ஜம் ।
ரும் ஶக்தி: ।ஶ்ரீத⁴ரேதி கீலகம் ।
அத² கரந்யாஸ: -

ஶ்ரீம் அகு³ஷ்டா²ப்⁴யாம் நம: । த⁴ம் தர்ஜநீப்⁴யாம் நம: ।
ரம் மத்⁴யமாப்⁴யாம் நம: ।ஶ்ரீம் அநாமிகாப்⁴யாம் நம: ।
த⁴ம் கநிஷ்டி²காப்⁴யாம் நம: । ரம் கரதலகரப்ரு’ஷ்டா²ப்⁴யாம் நம: ।
(ஏவம் ஹ்ரு’த³யாதி³ ந்யாஸ:) பூ⁴ர்பு⁴வஸ்ஸுவரோமிதி தி³க்³ப³ந்த: ⁴ ॥
அத² த்⁴யாநம் -

த்⁴யாயேத்³ ப்³ரஹ்மஸநாதநம் கு³ருவரம் மோக்ஷஶ்ரியாதா⁴ரிணம்
ப்³ரஹ்மாநந்த³ரஸார்ணவம் ஸுக²த⁴நம் ப⁴க்தேஷ்டகல்பத்³ருமம் ।
அஜ்ஞாநாந்த⁴நிவாரணம் கு³ணநிதி⁴ம் ப⁴க்தப்ரியம் ஸுந்த³ரம்
ஜீவாநாம் தரணார்த²மேவ ஸததம் ஜ்ஞாநப்ரத³ம் ஶ்ரீத⁴ரம் ॥
இதி த்⁴யாநம் ।
ஶ்ரீத⁴ர: பாது மூர்தா⁴நம் ஸஹஸ்ராரேண ஶோபி⁴த: ।
பா⁴லம் பாது கு³ருர்தே³வ: சந்த்³ரமண்ட³லமண்டி³தம் ॥ 1॥
அக்ஷௌபாத்வக்ஷய:ஶ்ரீமாந் அச்யுதாநந்தரூபக: ।
பூ⁴மத்⁴யம் பாது ஸர்வஜ்ஞ: மோக்ஷாநந்த³ஸ்வரூபிண:॥ 2॥
ஓங்காராத்மஶ்ருதி: பாது ஶ்ருதிஸித்³தா⁴ந்தகோ³சர: ।
நாஸிகாம் பாது விஶ்வாத்மா விஶ்வாதீத: பராத்மந:॥ 3॥
முக²ம் முக்திகர: பாது ப⁴க்தகைரவசந்த்³ரமா: ।
சிபு³க சிந்மய: பாது சிதா³நந்த³ஸ்வயம்ப்ரப: ⁴ ॥ 4॥

ஜிவ்ஹாம் வேத³நிதி: ⁴ பாது வேத³வேதா³ந்தகோ³சர: ।
த³ந்தாந்பாது தா³நவாரி த⁴ர்மரக்ஷணத³க்ஷக:॥ 5॥
ஓஷ்ட²ம் பாது பரிவ்ராஜ:வைராக்³யஜ்ஞாநஸாக³ர: ।
கபோலம் ஶ்ரீகர: பாது கமலாம்பா³தநோப⁴வ:॥ 6॥
கண்ட²ம் த³ண்ட³த⁴ர: பாது ஜ்ஞாநத³ண்ட³ஸுஶோபி⁴த ॥
ஸ்கந்தௌ⁴ சந்த்³ராநந: பாது சந்த்³ரகோடிப்ரகாஶக:॥ 7॥
பூ⁴மாநந்த³ர்பு⁴ஜௌ பாது ப்³ரஹ்மாநந்த³ப்ரதா³யக: ।
கரோ காருணிக: பாது கமண்ட³லுத⁴ர: ப்ரபு:⁴ ॥ 8॥
வக்ஷஸ்த²லம் ஹரி: பாது ஸர்வபாபப்ரணாஶந: ।
ஹ்ரு’த³யம் ஶ்ரீகு³ரு: பாது மோக்ஷஶ்ரீதா⁴ரணாதீ³ப:॥ 9॥
உத³ரம் வரத:³ பாது ப்³ரஹ்மாண்டோ³த³ரவ்யாபக: ।
நாபி⁴ம் பாது நராகாரோ நாமரூபவிவர்ஜித:॥ 10॥
கு³ஹ்யம் பாது கு³ஹ்யரூப:ஹ்ரு’த³யாப்³ஜநிவாஸிந: ।
ஊரூ கு³ருவர: பாது ஊஹாபோஷவிவர்ஜித:॥ 11॥
ஜங்கே⁴ ஜ்ஞாநநிதி: ⁴ பாது ஜ்ஞாநமாத்ரைகநிர்மல: ।
மூலாதா⁴ரம் கு³ரு: பாது மாயாऽவித்³யாவிநாஶக:॥ 12॥
பாதௌ³ பாது பூஜ்யபாத:³ பாபவித்⁴வம்ஸரூபக: ।
சர்ம சர்மாம்ப³ர: பாது சாருகாஷாயபூ⁴ஷண:॥ 13॥
அங்கு³லீந்தே³ஶிக: பாது மோக்ஷபாணி கு³ரோத்தம: ।
ரக்தம் ப⁴க்தப்ரிய: பாது ப⁴க்தாநுக்³ரஹஶீலக:॥ 14

மாம்ஸம் மீமாம்ஸக: பாது மாத்ரு’வத்ஸலவத்ஸித: ।
மஜ்ஜாந்து அஜர: பாது ஜந்மகர்மநிவர்தக:॥ 15॥
அஸ்தீ²நி ஸ்தி²ரதீ:⁴ பாது கூடஸ்த²மசலத்⁴ருவ: ।
மேதோ³ வேதா³ந்திந: பாது மேதா⁴பு³த்³தி⁴ப்ரதீ³பக:॥ 16॥
ஶுக்ர ஸுக²கர: பாது ஸுக²ஶாந்திப்ரசோத³க: ।
மநோ பு³த்³தி⁴மஹங்காரம் ரக்ஷயேத³ந்தராத்மந:॥ 17॥
கர்மேந்த்³ரியாணி பாத்வீஶ:கைவல்யஸுக²தே³ஶ்வர: ।
ஜ்ஞாநேந்த்³ரியாண்யஜ: பாது அவ்யாஜகருணாகர:॥ 18॥

ப்ராணாந்பாது ப்ரதா⁴நஜ்ஞோ புராணபுருஷோத்தம: ।
ஸவாங்க³ம் பாது ஸர்வாத்மா ஸச்சிதா³நந்த³விக்³ரஹ:॥ 19॥
க்³ரு’ஹாராமத⁴நக்ஷேத்ரபுத்ராதீ³ந் ரக்ஷ மே த்³விபு: ⁴ ।
பூ⁴ம்யாதீ³ந் பாது த⁴ர்மஜ்ஞ: த⁴ர்மோத்³தா⁴ராவதாரக:॥ 20॥
ஆத்மாநந்த:³ஸுக²ம் பாது ஸ்வாநந்தா³ம்ரு’தத்ரு’ப்தக: ।
து:³கா²பாது நிஜாநந்த:³ ப்³ரஹ்மாநந்த³ஸ்வரூபக:॥ 12॥
ப்ராச்யாம் பாது பரப்³ரஹ்ம பாத்வாக்³நேயாம் பராத்மந: ।
யாம்யாம் த⁴ர்மாத்மக: பாது நைர்ரு’த்யாம் பாது விஶ்வஜித் ॥ 22॥
ப்ரதீச்யாம் புருஷ: பாது வாயவ்யாம் பாது ப்ராணத:³ ।
கௌபே³ர்யாம் ப⁴க³வாந்பாது பாத்வேஶாந்யாம் ஸதா³ஶிவ:॥। 53॥
ஊர்த்⁴வாதோ⁴தே³ஶக: பாது த்ரிமூர்திஸ்வஸ்வரூபக: ।
பஞ்சபூ⁴தாத்மக: பாது பஞ்சபூ⁴தாநி பீ⁴தித:॥ 24॥
தி³வா சித³ம்ப³ர: பாது ராத்ரௌ சந்த்³ரநிபா⁴நந: ।
யக்ஷராக்ஷஸபூ⁴தாத்³யாத் பாது மாம் ஶ்ரீத⁴ரேஶ்வர:॥ 25॥
ஸர்வஜ்ஞ: பாது ஸர்வத்ர ஸர்வமங்க³ளதா³யக: ।
ஷட்³பா⁴வவிக்ரு’திம் பாது ஷடூ³ர்மிரஹித: பர:॥ 26॥
ஷண்ணாமரீணாம் வர்க³ம் ச பாது ஜ்ஞாநேஶ்வர: புமாந் ।
ரோகா³ந்நிராமய: பாது நித்யஶுத்³த⁴நிரஞ்ஜந:॥ 27॥
த்³வந்த்³வது:³கா²த்³விபு: ⁴ பாது த்³வந்த்³வாதீத்யேகமத்³வய: ।
வ்யாக்⁴ரசோராதி³பீ⁴தீஶ்ச பாது மாம் ஸர்வரூபக:॥ 28॥
ஶ்ரீத⁴ராநுக்³ரஹாது³க்தம் மயா கவசமுத்தமம் ।
ஸம்ஸாராமயதப்தாநாம் ஶாஶ்வதம் மோக்ஷத³ம் ஶுப⁴ம் ॥ 29॥
ய:ஸதா³ தா⁴ரயேத் ப⁴க்த்யா ஸ்தோத்ரம் கவசமுத்தமம் ।
ந தஸ்ய ஜாயதே க்வாபி அஶுப⁴ம் கு³ர்வநுக்³ரஹாத் ॥ 30॥
த⁴ர்மார்த²காமமோக்ஷாணாம் இத³மேவபராயணம் ।
புத்ரமித்ரகலத்ராதி³ஸர்வஸந்தோஷஸாத⁴கம் ॥ 31॥
த்ரிஸந்த்⁴யாம் பட²தீயஸ்து ஶ்ரத்³தா⁴ப⁴க்த்யாமதந்த்³ரித: ।

shrIdharakavachastotram.pdf 3



ஶ்ரீத⁴ரகவசஸ்தோத்ரம்

ஸர்வரோகா:³ ப்ரணஶ்யந்தி ஸர்வாபா³தா⁴விநஶ்யதி ॥ 32॥
ப³ஹுநா கிமிஹோக்தேந யத்³யந்மநஸிவர்ததே ।
ஶ்ரீகு³ரோநுக்³ரஹாதே³வ தத்தத்ஸர்வம் ப⁴வேதி³ஹ ॥ 33॥
இதி ஶ்ரீமத் பரமஹம்ஸ பரவ்ராஜகாசார்ய ஶ்ரீஸச்சிதா³நந்த³ஸ்வாமிநா
விரசிதம் ப⁴க³வாந் ஸத்³கு³ரு ஶ்ரீ ஶ்ரீத⁴ரகவசஸ்தோத்ரம் ஸம்பூர்ணம் ॥
ஶ்ரீத⁴ர ஸந்தே³ஶ

